
Reykjavík 23. janúar 1995.

Með bréfi dags. 27. desember 1994 óskaði stjórnarskrárnefnd Alþingis eftir umsögn 
Jafnréttisráðs um frumvarp til stjórnskipunarlaga um breytingu á stjórnarskrá lýðveldisins 
íslands nr. 33/1944 með síðari breytingum, 297 mál.

Jafnrétdsráð ákvað að taka einungis afstöðu til þeirra tillagna frumvarpsins er varða stöðu 
kvenna og jafnrétti kynja. Eftirfarandi umsögn byggir því á þessu sjónarmiði.

Það er álit Jafnréttisráðs að taka beri upp í stjómarskrána sérstakt ákvæði um jafnrétti 
kynja. Með því yrði tryggt að öll lagasetning tæki mið af slíku ákvæði og samfélagið 
mótast þannig að það tæki tillit til stöðu og þarfa beggja kynja. Jafnréttisráð telur að 3. gr. 
frumvarpsins sé alsendis ófullnægjandi til að tryggja þetta sjónarmið. 3. gr. er einungis 
hin almenna jafnræðisregla en tekur ekki sérstaklega á því að tryggja beri konum jafnan 
rétt.

Ráðið leggur til að lögfest verði sérstakt ákvæði sem ekki einungis tryggi jafnréttí kvenna 
og karla, heldur einnig þá skyldu stjómvalda að grípa til aðgerða til að koma á 
raunverulegu jafnrétti kynja. Ákvæðið gæti því hljóðað svo:

Jafnrétti kvenna og karla skal tryggt á öllum sviðum þjóðlífs. Þar sem slíkt 
telst nauðsynlegt skulu stjórnvöld grípa til sérstakra aðgerða til að 
raunverulegu jafnrétti verði náð.

í  þeirri umræðu sem fram fer á alþjóðlegum vettvangi er krafan um sérstakt 
jafnréttisákvæði í stjórnarskrá víða uppi. Þessi afstaða kemur meðal annars fram í erindi 
Guðmundar Alfreðssonar, þjóðréttarfræðings, sem flutt var á fundi 
Mannréttindaskrifstofu íslands þann 1. desember 1994 og birt er í riti skrifstofunnar nr.
1, Mannréttindi í stjórnarskrá en þar segir:

f útlandinu er ísland þekkt og vel kynnt á mannréttindasviðinu fyrir
mannréttindi kvenna............Jafnrétti karla og kvenna er grundvallarregla
þjóðarréttarins. Það er átt við jafnrétti að lögum og jafnrétti í framkvæmd.
Vissulega er sjálfshjálp nauðsynleg við framkvæmd allra mannréttinda, og 
lög geyma vissar lágmarksreglur og eftirHtsheimildir með jafnréttismálum, en

það er ástæða til að spyrja í fyllstu alvöru, hvort endurskoðun 
stjómarskrárinnar skuli ekki takast á við misréttið, annaðhvort með almennri 
reglu um jafnrétti eða með sérákvæði um jafnrétti kynjanna. Báðar 
aðferðirnar gefa tilefni til að kanna kosti og galla jákvæðrar mismununar, sem 
stefnir að jafnrétti í reynd."

Verði niðurstaðan sú að setja einungis almenna reglu um mannréttindi í stjórnarskrána 
telur Jafnréttisráð óþarft að velta fyrir sér hvort 3. gr. gildandi jafnréttislaga nr. 28/1991 
en sú grein heimilar sérstakar, tímabundnar aðgerðir til að bæta stöðu kvenna til að koma 
á jafnrétti og jafnri stöðu kynjanna, myndi brjóta gegn slíku almennu ákvæði. Ákvæði 
sem þessi er að finna í stjórnarskrám erlendis og hefur þar verið talið að séraðgerðir í 
þágu kvenna skv. almennum lögum brjóti ekki þetta ákvæði stjómarskrár. Til að koma á 
jafnrétti verður fyrst að jafna hlutina. Ráðið telur þó rétt að benda á að tillaga 
stjómarskrámefndar frá 5. apríl 1994 um að " Mannréttinda skulu menn njóta án nokkurs 
manngreinarálits vegna kynferðis, . . . myndi tryggja betur en orðalag 3. gr. 
frumvarpsins að enginn vafi væri á gildi slíks almenns ákvæðis.

Sérstakt ákvæði um jafnrétti kynja í stjórnarskrá sem jafnframt tryggði þá skyldu 
stjórnvalda að grípa til aðgerða þar sem nauðsyn krefur, myndi best tryggja þá skyldu 
sem íslensk stjórnvöld hafa tekið á sig á þessu sviði m.a. með alþjóðasamningum.

f greinargerð með frumvarpinu, einkum á bls. 7, eru mannréttindi flokkuð í óumdeild 
mannréttindi þ.e. þau sem skilgreind eru sem réttindi stjórnmálalegs og borgaralegs eðlis 
og umdeilanlegri mannréttindi þ.e. efnahagsleg, félagsleg og menningarleg réttindi. Þar 
er fullyrt að umdeilt sé að telja slík réttindi til grundvallarmannréttinda. Jafnréttisráð fellst 
ekki á að hægt sé að flokka mannréttindi misrétthá með þessum hætti. Færa má fyrir því 
þau rök að ýmis mannréttindi efnahaglegs og félagslegs eðlis séu konum sérstaklega 
mikilvæg þar sem konur búa enn almennt við lakari kjör en karlar og því ýmis félagsleg 
mannréttindi þeim og börnum þeirra mikilvæg. Telur ráðið brýnt að greinargerð 
frumvarpsins verði breytt svo ekki verði litið á að þetta sé hin almennna afstaða 
löggjafarvaldsins til mannréttinda.

Virðingarfyllst,

f. h. Jafnréttisráðs,


